
Сіздерді келе жатқан көктем мерекесі – 8 Наурыз Халықаралық 
əйелдер күнімен өз атымнан жəне «Маңғыстаумұнайгаз» акционерлік 
қоғамының барша ер азаматтарының атынан құттықтаймын!

Сіздердің ұрпақ тəрбиелеудегі, бүтін бір отбасының абыройы мен 
беріктігін сақтаудағы рөлдеріңіз ерекше маңызды. Нəзік бола тұра үйдің де, 
түздің де жұмысын қатар атқарып, кəсіби деңгейде Компания қызметінде 
де табысты үлес қосып отырсыздар. Əрдайым осы қалыптарыңыздан 
таймай, əдемі де сүйікті  бола беріңіздер!

Қоғамда ерлермен тең дəрежеде өндірістік жəне əлеуметтік 
мəселелерді шешіп, Компанияның дамуы мен өркендеуіне үлкен үлес қосып 
жүрген 600-ден астам қыз-келіншектер мен апалар жұмыс істейді. 
«Маңғыстаумұнайгаз» акционерлік қоғамының барша нəзік жандыларына 
алғысым шексіз. Сонымен қатар, компанияның өркендеуіне ұзақ жылдар 
бойы аянбай еңбек еткен ардагер ана-апаларымызды ерекше атап өткім 
келеді. Сіздер жанқиярлықпен еңбек етіп қана қоймай, жиған мол 
тəжірибеңізді жас ұрпақпен бөлісіп, үлгі бола білдіңіздер. Сіздерге шын 
жүректен алғысымды білдіремін!

Шуақты көктем аналарымыз бен аруларымыздың мейрамынан бастау 
алады. Ізгі ниет пен сұлулыққа, мейірім мен сыйластыққа толы атаулы 
мереке жан-дүниені жадыратып, жүректерге шуағын шашады. Əйел 
бақыты дегеніміз жар сүю, ана болу, елге тұтқа, ұрпаққа пана болу десек 
қателеспеген болар едік. Бір қолымен бесікті, екінші қолымен əлемді 
тербеткен аналар – ел ертеңіне нəр, тіршілікке əр беретін айрықша күшке 
ие. Осы бір тамаша көктем мерекесі əйелге тəн əдемілік пен нəзіктіктің 
мəңгілік белгісі іспетті. «Біздің басты байлығымыз – алтын құрсақты 
аналардың амандығы мен балалардың жарқын күлкісі, тыныш ұйқысы». 

Тіршілік атаулыға мағына, мəн беріп, нəзік жүрегімен төрткүл дүниені 
жырға бөлейтін əйел жүрегі – сүйген жарына, перзентіне, туған жері мен 
Отанына деген махаббатқа толы. Сол үшін де біз оларды ерекше 
құрметтейміз. Қазақ əйелі – ең əуелі, ардақты ана, отбасының берекесін 
кіргізетін ұйытқысы да. Ол дүниеге əкелген перзенттеріне тəлім-тəрбие беру 
жолында өзінің жан жылуымен жүректегі мейрімін аяған емес. Бала деген 
біздің болашағымыз дер болсақ, аналарымыз сол жас ұрпақтың бойына 
адалдық, шыншылдық, адамгершілік, имандылық пен отансүйгіштік деген 
асыл қасиеттерді дарытытушы, қалыптастырушы. «Қыз өссе елдің көркі» 
деген дана халқымыз қыз баланы ерекше құрметтеп, əрқашан төрден орын 
берген. 

Біздің қоғамымызда нəзік жандылар тек отбасының береке-бірлігін 
ойлайтын тұлғалар ғана емес, олар мемлекеттік қызмет пен қоғамдық істе 
де, кəсіпкерлік пен тəлімгерлікте де тамаша табыстарға қол жеткізе отырып, 
саяси мəселелерге белсене араласатын қоғам мүшелері. Сондықтан елімізде 
аналардың, қыз-келіншектердің əлеуметтік қорғалуына, олардың өмір сүру 
деңгейін арттыруға айрықша мəн беріледі. Аналарымыз – жарқын істерді 
бастаушы, ел бірлігінің ұйытқысы, ырыс пен ынтымақтың алтын діңгегі. 
Еңбекте, өнерде, білім беруде баршаға үлгі. Кейінгі толқын осынау игі 
дəстүрді ұрпақтар сабақтастығы ретінде жалғастырып келеді. Қазіргідей 
күрделі кезеңде де отбасының ұйытқысы болып отырған аналарға 
басымызды иеміз! Сіздердің қолдауларыңыз баршамызға сенімділік 
ұялатып, жігер береді. Əйелдің жүрегі – əлемнің тірегі. Осы ерекше 
қасиеттеріңіз мəңгілік салтанат құрып, елімізге ырыс пен құт дарысын!

Құрметті ардақты əжелер, абзал аналар, ақжелең жеңгелер, аяулы қарындастар!

Құрметпен,

«Маңғыстаумұнайгаз» АҚ Басқармасы

Осы жылдың ақпан айында 
бекітілген кестеге сəйкес «Маңғыстау-
мұнайгаз» АҚ-ның қауіпсіздік жəне 
еңбекті қорғау бойынша Өндірістік 
кеңестің отырысы өтті. Өндірістік 
кеңесте Қауіпсіздік жəне еңбекті қорғау 
қоршаған ортаны қорғау депар-
таментінің директоры Бауыржан Лəтіп 
күн тəртібіне байланысты «Маңғыстау-
мұнайгаз» АҚ-ның қауіпсіздік жəне 
еңбекті қорғау бойынша 22.01.2024ж. 
№4 Өкімімен бекітілген жаңадан 
с айлан ған  Өнд і р і с т і к  к еңес т і ң 
құрамымен таныстырды. Əрі қарай  
жиналысты Қауіпсіздік жəне еңбекті 
қорғау қызметінің басшысы М.Ш. 
Яшевтың 2023 жылдың Қауіпсіздік жəне 
еңбекті қорғау жұмыс қортындысы 
бойынша баяндамасымен жалғастырды. 
Сонымен қатар «Маңғыстаумұнайгаз» 
АҚ еңбекті қорғау бойынша техникалық 
еңбек инспекторлары мен цехкомның 
құрамын біріктіру, Еңбекті қорғау 
бойынша техникалық еңбек инспек-
тордың Ережесін жасақтап енгізу, 
«Маңғыстаумұнайгаз» АҚ қауіпсіздік 

жəне  еңбект і  қорғау  бойынша  
Өндірістік кеңестің құрамын жəне 
еңбекті қорғау бойынша техникалық 
еңбек инспекторларын оқыту жəне 
тағыда басқа сұрақтар бойынша іс-
шаралар жасақталып орындаушыларға 
жолданды.

Жиналыс соңында Бауыржан 
Бергенұлы өткен жылда болған 
жазатайым оқиғаларды сараптай келе, 
осы жылда мұндай жағдайларды 
болдырмау, алдын-алу жөнінде жəне 
Қоғам қызметкерлерінің қауіпсіздігі 
үшін жұмыс беруші мен жұмысшы 
өкілдерінің тығыз байлыныста жұмыс 
жасайтынын жəне өндірістік кеңестің 
отырысы жиі болып тұратынын айтты. 
Сонымен қатар кəсіподақ комитетінің 
төрағасы Мади Кентановқа 2023 жылғы 
жасақталған ұжымдық шартқа, сонымен 
қатар техникалық еңбек инспектор-
ларға берілетін 5 АЕК-ті енгізгені үшін 
ұжымдастар атынан ризашылығын 
білдірді.

Қауіпсіздік жəне 
еңбекті қорғау қызметі 

Жиында «Маңғыстаумұнайгаз» АҚ 
бас директоры Мұрат Мұстафаев 
ұжымды мұнай өндіру, ұңғымаларды 
бұрғылау саласындағы негізгі өндірістік 
көрсеткіштермен таныстырып, жүргі-
зіліп жатқан геологиялық барлау 
жұмыстары, кəсіпорынның қаржылық-
экономикалық көрсеткіштері, əлеу-
меттік жəне кадрлық саясат жəне т.б 
туралы егжей-тегжейлі баяндады. Бас 
директор өндірістег і  жазатайым 
оқиғалардың алдын алу мақсатында 
мұнайшыларды жұмыстарды орындау 

кезінде қауіпсіздік ережелерін қатаң 
сақтауға шақырып, еңбек қауіпсіздігі 
жəне еңбекті қорғау мəселелеріне 
үлкен көңіл бөлді.

Кездесулер соңында дəстүр 
бойынша еңбек ұжымы тарапынан 
сұрақтарға кезек берілді. Жетібай мен 
Қаламқас мұнайшылары көкейлерінде 
жүрген сұрақтарын қойып, компания 

басшылығына өз ұсыныстары мен 
ойларын жеткізді.

Барлық сұрақтар мен ұсыныстарды 
мұқият тыңдаған Мұрат Мұстафаев 
бөлімшелердің басшыларына қойылған 
сұрақтар өз бақылауында болатынын 
ескертіп, олар бойынша тиісті шаралар 
алып, орындалуын қадағалауды 
тапсырды.

Ашық диалог

Осы жылдың ақпан 

айында  «Маң ғыс та у -

м ұ н а й г а з »  А Қ - н ы ң 

Мердігер ұйымдарының 

қауіпсіздік жəне еңбекті 

қорғау, өнеркəсіптік қауіп-

сіздік, көлік қауіпсіздігі 

саласы бойынша есептік 

жиналысы өтті. Жиналысқа 

«ҚазМұнайГаз» ҰК АҚ 

Еңбекті жəне қоршаған 

ортаны қорғау депар-

тамент ін ің  өрт қау іп-

сіздігінің жетекші маманы  Б.Б. 

Бадылбаев жəне Мердігер ұйым-

дарының техника қауіпсіздігіне жауапты 

басшылар мен мамандар қатысты. 

Жиналысты Қауіпсіздік жəне еңбекті 

қорғау қоршаған ортаны қорғау 

департаментінің директоры Бауыржан 

Лəтіп ашып берді. Əрі қарай  күн 

тəртібіне сəйкес 2023 жылда орын алған 

ауыр жəне кісі өлімімен аяқталған 

жазатайым оқиға орын алған Мердігер 

ұйымдарының техника қауіпсіздігіне 

жауапты басшыларының есебі тың-

далды. Сонымен қатар жиналысты 

Қауіпсіздік жəне еңбекті қорғау қызме-

тінің басшысы М.Ш.Яшевтың 2023 

жылдың Қауіпсіздік жəне еңбекті қорғау 

жұмыс  қортындысы бойынша баянда-

масымен жалғастырды. Баяндама 

барысында болған жазатайым оқиғалар 

қарастырылып, олардың себептері 

жəне болдырмау жөніндегі алдын алу 

шаралары талқыланып, оның ішінде:

- электр қау іпс ізд іг і  (жерге 

тұйықтау);

- өрт қауіпсіздігі жəне от жұмыс-

тарын қауіпсіз жүргізу тəртібі;

- кен орын жұмысшыларының 

жұмысқа жеке көлікпен келуіне тыйым 

салу;

- жол көлік ережелерін сақтау мен 

қауіпсіздік белдігін тағу міндеттілігі 

туралы жəне де, Мердігер ұйымдарға 

қауіпсіздік жəне еңбекті  қорғау 

жұмыстары бойынша ескерту мен 

алдын алу шараларын жүргізудің 

маңыздылығын атап өтті.

Қорытындылай келе, Қауіпсіздік 

жəне еңбекті қорғау, қоршаған ортаны 

қорғау Департаментінің директоры Б.Б. 

Лəтіп еңбек қауіпсіздігі мен еңбекті 

қорғаудың жəй-күйін жақсарту, өнді-

рістегі қосалқы мердігерлік ұйымдарға 

бақылауды күшейту,  сондай-ақ 

«Маңғыстаумұнайгаз» АҚ мен Мерді-

герлік ұйымдар арасындағы өзара 

тығыз қарым-қатынастың қажеттілігі 

туралы атап өтті.

Сонымен қатар, Мердігерлік 

ұйымдардың қауіпсіздік жəне  еңбекті 

қорғау жөніндегі басшыларының негізгі 

мақсаты – барлық қауіпсіздік шара-

ларын сақтай отырып, жұмыстың 

қауіпсіз орындалуын үнемі бақылау 

керектігін ескертті.

Ақпан айының үшінші онкүндігінде Қоғам Басқармасының 
Жетібай, Қаламқас кен орындарында, жəне компанияның 
бас офисінде еңбек ұжымымен есептік кездесулері өтті. 
Кездесу барысында компания басшысы 2023 жылдың 
қорытындылары бойынша есеп беріп, 2024 жылға арналған 
жоспарлармен бөлісті.

Өндірістік кеңес отырысы қауіпсіздік 
жəне еңбекті қорғау аясында

Қоғамның Мердігер ұйымдарымен 
өткен жиналыс қорытындысы

27.02.2024ж.



1969
На месторождении «Жетыбай» 
добыча нефти доведена до 
1 млн. тонн в год.
 
По Казахстану - до 10 млн. тонн.

Мерекелік түскі асқа қаладағы 
мейрамханалардың біріне 2023 жылы 
зейнетке шыққан 100-ден астам 
мұнайшы шақырылды, сондай ақ 
құрметті қонақтар қатарында ардагер-
мұнайшылар мен алғашқы ашушылар 
да болды. Олардың əрқайсысы өзінің 
көпжылдық, қажырлы еңбегімен 
компанияның дамуына жəне елдің 
мұнай-газ өндіру саласының əлеуетін 
нығайтуға зор үлес қосқан еді.

І с - ш а р а н ы  а ш а  о т ы р ы п , 
«Маңғыстаумұнайгаз» АҚ бас дирек-
торы Мұрат Мұстафаев, бұл кездесудің 
Алғыс айту күнімен тұспа-тұс өтіп 
жатқанының өзінде символдық мəн бар 
екенін айтып, қатысып отырған 
ардагерлер мен зейнеткерлердің 
əрқайсысы үлкен алғыс пен зор 
құрметке екі есе лайық екенін атап өтті.

- Жақында біз сіздермен бірге 
к о м п а н и я н ы ң  ө н д і р і с т і к  ж ə н е 
қаржылық міндеттерін бірге шештік, 

перспективалы жобаларды талқыладық 
жəне қорытындыладық, енді сіздер үшін 
өмірдің жаңа кезеңі келді. Өмірдің жаңа 
кезеңінің əр күні қуаныш пен жарқын 
оқиғаларға толы болсын! Ұзақ та адал 
жəне жанқиярлық еңбектеріңіз үшін, 
біздің кəсіпорынның дамуына қосқан 
өзіндік үлестеріңіз үшін рақмет! Біз 
Сіздер жасаған істі бағалап қана 
қоймай, барлық бастамаларыңызды 
дамытып, дəстүрлі түрде жалғас-
тыратын боламыз, - деді Мұрат 
Мұстафаев.

Сондай-ақ, шақырылған қонақ-
тарды Бас директордың орынбасар-
лары, «Қаламқасмұнайгаз», «Жетібай-
мұнайгаз» өндірістік басқармаларының 
басшылары, кəсіподақ комитетінің 
төрағалары құттықтап, сөз сөйледі.

Өз кезегінде ардагер мұнайшы-
ларымыз Жолдас Тоқжанов, Сағын 
Қырымқұлов, Мұратбай Жақсығатовтар 
«Маңғыстаумұнайгаз» АҚ Басқар-
масына жылы қабылдағаны үшін 
алғыстарын айтып, құрметті еңбек 
демалысына жаңадан шыққан зейнет-
керлерге мықты денсаулық, отбасы-
ларына амандық тілеп, ақ тілектерін 
арнады.

Бүгінде «Маңғыстаумұнайгаз» АҚ 
есебінде 1540-тан астам зейнеткер тұр. 

Компаниямыз өзінің жеткен көптеген 
жетістіктерінің жаршысы - зейнет-
керлеріне, олардың адалдығына, 
таланты мен еңбекқорлығына құрмет-
пен қарайды.

Біз де бүгінгі барлық құттықтау-
ларға қосыла отырып - ардақты 

ардагерлеріміз бен зейнеткерлерімізге 
зор денсаулық, бақыт, амандық, 
молшылық пен игілік тілейміз. Ұл-
қыздарыңыз сіздерді əрқашан қуанта 
берсін, біз сіздерді мақтан тұтамыз!

Жаңа кітап жарыққа шықты

Бұл кітапта қасіретті Ауған соғысының айрықша 
бір бөлігі, анығырақ айтқанда, 24.XII.1979 - 28.I.1980 
жылдары Файзабадтық 860-шы Қызылтулы Псков 
дербес мотоатқыштар полкінің əскери тарихтағы 
теңдессіз «ПАМИР МАРШЫ» жəне сол тау жорығына 
қ а т ы с қ а н  2 5  м а ң ғ ы с т а у л ы қ  ж а у ы н г е р -
интернационалист туралы жазылған. Жорық кезінде 
солдаттар Ош–Хорог-Файзабад бағыты бойынша, 
Памир тауы массивінің 2406–4655 метрлік қар 
жамылған 10 биік асулары арқылы аса қауіпті тау 
жолдарында дұшпан отрядтарымен соғыса отырып, 
1136 шақырымдық жолды бронды машиналар 
колоннасымен жүріп өтіп, 36 күнде Ауғанстанның 
Ф а й з а б а д  қ а л а с ы н а  ж е т т і .  Ж а у ы н г е р -
интернационалистердің ерлік істері мен қайсарлығы 
жазылған бұл кітап ел болашағы жастар мен Отан 
қорғаушы сарбаздарымызға үлгі боларлық, сондай-ақ 

Қазақстан əскери командованиясы үшін таулы 
аймақтарда ұрыс қимылдарын жүргізуге қажетті 
əскери тактикалық шығармалардың бірі. Ауған 
соғысының тарихын жадымыздан шығармауымыз 
қажет, себебі сол соғыстан сабақ алу, яғни оның 
басталу себебін, таулы аймақтардың физикалық-
географиялық жағдайын, ұрыс жүргізу тəсілдерін, 
қару-жарақ түрлерін жетілдіруді ,  көршілес 
мемлекеттердің ұстанған саясатын, əсіресе соғыстың 
адамдарға əкелген үлкен қасіретін, сондай-ақ 
м а т е р и а л д ы қ  ш ы ғ ы н д а р ы н  з е р д е л е у  – 
стратегиямыздың жоғарғы мəртебеге ие болуына, 
бейбітшілік заманда қуатты ел болуымызға өзіндік 
септігін тигізеді.

Жазылу мақсаты айқын да терең осы кітапқа 
демеушілік жасаған «Маңғыстаумұнайгаз» АҚ 
ұжымына «Маңғыстау облыстық Ауған соғысы 

ардагерлері мен мүгедектері одағы» қоғамдық 
бірлестегі атынан алғыс хат табысталды. Қалың 
оқырманға қолжетімді болуы үшін кітаптың бір бөлігі 
Маң ғыс тау  облысында ғы  к і т апханалар ға , 
мектептерге, мекемелерге, қоғамдық ұйымдарға жəне 
Қо ғамымыздың  мұнай  кенорындарында ғы 
кітапханаларға да тапсырылуда.

ҰЗАҚ ЖЫЛҒЫ ЕҢБЕК ҮШІН АЛҒЫС!

Жуырда Алматыдағы «Нұрлы Əлем» баспасынан «ПАМИР ТАУЫН 
БАҒЫНДЫРҒАН МАҢҒЫСТАУЛЫҚТАР» атты жаңа кітап жарыққа 
шықты. Кітаптың авторы - қоғамымыздың бұрынғы қызметкері, ауған 
соғысының ардагері Сағи Құрықбайұлы Диханов. Əсем безендіріліп, 
түрлі түсті суреттермен көркемделген 288 беттік кітапты баспадан 
шығаруға «Маңғыстаумұнайгаз» АҚ əкімшілігі мен  Кəсіподақ комитеті 
демеушілік көмек көрсетті. Жаңа кітаптың тұсаукесер рəсімі Маңғыстау 
облыстық əкімшілігінің «Қазақстандық  жауынгер-
интернационалистердің Ауғанстаннан шыққанына 35 жыл» атты 
мерекелік іс-шара жоспары бойынша 2024 жылдың 15 ақпанында 
М.Өскінбаев атындағы Маңғыстау облыстық филармониясы 
ғимаратында өтті.

1 наурызда 
«Маңғыстаумұнайгаз» АҚ 
басшылығы компания 
зейнеткерлерін құрметті 
демалысқа шығуымен 
салтанатты түрде құттықтады.

Мұнай-газ өндіру саласында  мұнай-
дың өндірісін мұнай-газ операторынсыз 
елестету ақылға сиымсыз нəрсе шығар. 
Бүгінгі тақырыбымыз тұрмыстың ауыр 
салмағымен қатар өндірістің жұмыс-
тарын бірге алып жүретін аналарымызға 
арналмақ. Тілектес Айдарханқызы 
мұнайды дайындау жəне өткізу цехының 

5-дəрежелі тауар операторы, өндірісте 
өз қол таңбасы бар, еңбекпен есейген 
білікті маман. Мұнай өндіру саласына 40 
жыл еңбегі сіңген  ереулі тұлға. 1964 
жылы Түркменстанда Белек станция-
сында дуниеге келіп, 1971 жылы Маңғаз 
Маңғыстау даласына қоныс аударған. 
1981-1982 жылдары ОРС «НГДУ 
ЖЕТЫБАЙНЕФТЬ» мекемесінде 1 жыл 
аспазшы болып жұмыс жасады. 1984 
жылы «Жетібаймұнайгаз» ӨБ тауар 
операторы болып жұмысқа орналасып, 
еңбек етіп келеді. Жиған Құрмет грамо-
таларыда аз емес «Жетібаймұнайгаз» ӨБ 
50 жыл, «Маңғыстаумұнайгаз» АҚ  60 
жыл жəне «Маңғыстау» мұнайына 50 
жыл меркелік медалімен марапатталған.

- «Қаладан ұзап кеттік-ау, бала 
шаға қамы не болар деген ойлар 
мазаламады. Керісінше қазаққа бұйыр-
ған байлықтың бір бөлшегінде біздің де 
үлесіміз бар. Соған лайықты несібеміз де 
бар. Халыққа, елге шамамыз келгенше 
еңбек еттік. Біздің цехқа артылған жүк 
жеңіл емес. Сол міндеттің межесінен 
шығып, цех жұмысының сапасын артты-
руға өз үлесімізді қосып, белсенділік 
танытып келе жатырмыз» - дейді 
кейіпкеріміз.

Маңғыстаудың өздерің білетіндей 
жазы ыстық, қысы суық, жауын-шашын 
аз, ауа ылғалдығы болымсыз, күн 

радиациясы жоғары жəне шаңды желге 
қарамастан 15 метр биіктікте 5000-10000  
тонналық мұнайды сақтау резервуа-
рының үстінде жұмыс жасау оңай емес. 
Тауар операторы мұнай өңдеу зауыты-
ның қабырғасында мұнай өнімдерімен 
болатын барлық жағдайды бақылайды. 
Ол мұнай өнімдерін қабылдауға, 
олардың бүкіл кəсіпорын бойынша 
қозғалысына, олардың сақталуына жəне 
осы өнімдерді сақтау жағдайларына 
жауап береді. Жаратушымыз Алла 
шеберлігімен əйел адамзатын еркектің 
қабырғасынан жаратсадағы,  бар 
құдіретін əйелге төккен екен. Яғни, 
жаратылысында əу бастан əйел заты 
күш-қуаттың көзі болып қаланған. 
Өндірісте əйелдер қауымы ер адам-
дармен қатар б ірге  абыроймен, 
батылдылықпен, шыдамдылық жəне 

табандылықпен жұмыс жасап келеді. 
Тілектес Айдарханқызынан ұжым жайлы 
сұрағанымызда: «Бұлардың əрқайсысы 
өз мамандықтарын қадірлей біледі. 
Барлығы ауызбіршілікпен, қас пен 
қабақпен өзара түсінісіп, өз міндеттерін 
мүлтіксіз атқарады. Басшылығымыз бен 
ұжымдастарымызға өте ризамын», - деп 
сөзін аяқтады. Бар ынта-ықылас, ниет-
жігерін сала еткен еңбектің нəтижесі қай 
кезде де жоғары болатынына цех 
басында өзіміз де куə болдық.

Тілектес Айдарханқызы Сізді 60 
жасқа толу мерейтойыңызбен жəне      
8-наурыз Халықаралық əйелдер мереке-
сімен құттықтай отырып, жан жадыратар 
қуаныштың мол болуын, отбасы бақыты 
мен берекесі сарқылмауын, денсаулық-
тың мұқалмауын тілейміз!

Ұлт саулығы – бұл өмірге дені сау 
ұрпақ əкелетін əйелдердің денсаулығына 
тікелей байланысты екендігі мəлім. Бүгінде 
ғасырлар бұрын үлгі болған алтын құр-
сақты аналарымыздың ізі, кескін-келбеті 
кемде-кем, расы сиреп барады. Ықылым 
заманнан-ақ халқымыз қызды шаңы-
рақтың шаттығын сақтайтын бола-шақ 
отана ретінде қалыптасатыруға тəрбие-
леп, оның кішкентай қыз бала, жасөспірім 
қыз, бойжеткен кезінен бастап-ақ денсау-
лығына қырын қарамай, аса мəн берген.

А.С. Сақтағанова «Əйелдің репро-
дуктивті денсаулығы», «Отбасындағы 
денсаулық мəселесі» тақырыбының 
төңірегінде ой өрбітті. Білікті дəрігер, білгір 
маман жалпы денсаулықты кішкентай 
кезден бастап қолға алу, медициналық 
қарап-тексеруден уақтылы өту керектігі 
туралы, аз қимылды өмір салты, дұрыс 

тамақтану, гигиеналық тазалық ұстау 
жайлы мысалдармен тақырыптың мəнін 
аша түсті. Аурулардың пайда болуы мен 
денсаулықты нығайтудың психологиялық 
факторларын түсіндіріп, жиналғандарды 
салауатты өмір салтын ұстануға шақырды.

Кездесу барысында жұмыскер əйел-
дер, дəрігерге өздері жетік білмейтін 
сұрақтарын қойып, тұщымды ақпараттар 
мен нақты жауаптар алды. Түзде еңбек 
етіп жүрген əрбір қатысушыға еркін 
сұхбаттың берері мол болғаны соншалық, 
олар біраз уақытқа дейін тарқамай, 
Компаниядағы əйелдер үшін жасалып 
жатқан осындай пайдалы жүздесулердің 
һ ə м  ж а қ с ы  і с т е р д і ң  ж а р ш ы с ы 
«МұнАйымға» сəттілік тіледі.

Айсұлу Мұханова
ƏҚД аудармашысы

Нəзік жанды мұнайшы ана

Тумысында тасы пысық, туған үйдің 
түтінін, аяулы анасының тəрбие-күтімін 
көріп, рухани азығын бойына жиған 
Бибігүлге кез келген істі іліп алып кету түк 
емес. Бір нəрсенің ұтырын білгендіктен 
болар, шалымды əрі зерек. Мəселеге 
асқан жауапкершілікпен, байыппен 
қарайтын сақтығы да жоқ емес.

Болашағын есеп-қисаппен емес, 
тарсыл-гүрсілі көп, өмірі қайнап жатқан 
өндірістен тапқан ол, күні бүгінге дейін 
тапжылмай еңбек етіп келеді. Өмірлік 
жарын кездестіріп, шаңырақ көтеріп, 
артынша қос ұлды болады. Көп ұзамай 
жолдасы өмірден өткесін, Бибігүлге 
өмірдің қай сынағына да төтеп беруге 
тура келеді. Оның алдында екі баланы 
жеткізу, аман-есен өсіріп, қатарға қосу 
басты міндет ретінде тұрған.

Жастайынан жұмсалып өскен, еркек-
жалды, өр мінезді Бибігүл тіпті «Уаз», 
астаулы «Газель» автокөлігін  4 жыл 
тізгіндеп, елді мекендердің арасын жол 
қылған.  Темір тұлпарының май-суын 
қарап, бұзылған анау-мынау жерін де өзі 
жөндеп алып, отбасына кіріс кіргізіп 
отырған. Ұлдары ержеткен соң, маши-

наны айдауды, жол қозғалыс ережелерін 
өзі үйретіп, «Газельдің» кілтін тапсырған 
екен. Бірде өзі жолаушылап келе жатып, 
жол күтіп трассадан көлік тоқтатып 
мінеді. Əрі-беріден соң жолдан түсетін 
жолаушыдан  шопыр  жолақысын 
сұрағанда Бибігүл таңданысын жасыра 
алмай: «Мен де  талай адамды тегін 
апарып, алғысына бөленгенмін. Соның 
арқасы шығар, шүкір, жолда қалып 
көргенім жоқ. Адамдардың ықыласынан 
артық ештеңе керек емес екен. Адамда 
ынсап болмақ керек!» деген көрінеді. 
Жүргізуші де елдегі қымбатшылыққа, 
алым-салықтарға наразылығын айтып 
ақталса  керек.

Қазақта «Тігіншіні инесі асырайды» 
деген жақсы сөз бар. Бибігүлдің шеберлігі 
де өз алдына бір төбе. Қиыннан 
қиыстырып, ескі бұйымнан жаңа дүниені 
жасап шығару, кестелі, моншақты орамал 
тігу, ою-өрнекті бастыру, бедерлі бау 
тоқудан да алдына жан салмайды. Киіз 
басып, өрмек тоқудың заманын көрген 
Бибігүлге ағаштан мүсін жасап, темірден 
түйін түю де таңсық емес. Өнері тамған он 
саусақтың арқасында ошақ қасы, отбасын 

гүлдендіріп отырған əже 
Бибігүлдің өнегесі өмірінің ізін 
жалғар балдай тəтті немере-
леріне де үлгі. Ұлттық құнды-
лықтарды бойына сіңір-ген 
еңбекқор, адал, саналы, ар-
намыс, адалдық, патриотизм, 
жауапкершілік, əдептілік, 
мейірімділік, сүйіспеншілік, 
үлкенге ізет, кішіге құрмет 
сияқты  қасиеттерге  ие  
Бибігүл əрқайсысын өз орны-
мен дөңгелетіп, əріптес-
терінің ортасында сыйлы. 
Үнемі сенім үдесінен шығып, 
табысты еңбек ету үшін 
Технологиялық сұйықты 

даярлау цехының еңбек өнімділігі 
жоғары, еңбекті қорғау мен қауіпсіздік 
техникасын сақтау, ауыз суды қабылдау, 
оны сүзгіден өткізіп, су сорғы стансасына 
айдау секілді жұмыстарды мінсіз атқа-
рады. Өндірістік басқарманың табысты 
еңбек етуін кəсіби мамандардан құралған 
сенімді команданың білікті жұмыс 
істейтіндігімен түсіндіреді кейіпкеріміз.

«Еліміз үшін теңізге тамшыдай үлес 
қоссақ – соның өзі үлкен жетістік. 
Ешқашан нəзік жандымын, басқа деп 
жұмысқа келгенде осалдық танытқан 
емеспін. Барлық азаматтардың мүмкіндігі 
тең. Бастысы ізденіс, білім жəне еңбек», - 
дейді ол. «Қол өнері - кілемде, сөз өнері – 
өлеңде» дегендей Бибігүл ақындық 
өнерден де кенде емес. Ол өзінің «Өзіңде 
өткен отыз жыл» өлең жолдарын (2020 
жылы жазған) былай өрнектейді:

Бойыма жиып қайрат, төзімдерді,

Мен үшін еш қиындық білінбеді.

Отыз жыл уақыт та өте шықты,

Қаламқаста еңбегімді сіңіргелі.

Маңғыстау сөз жетпейтін шырайлы өлкем,

Құт болған қазағыма мұнайымен.

Алланың төккен ырыс, бағы бəлкім –

«Қаламқастың» несібесі ұдайы кең.

Мол ризық теріп шүкір, бақ табамын,

Əр таңға махаббатпен шаттанамын.

Осынау құт мекенде еңбек етіп,

Қаламқас атыменен мақтанамын.

«Əйел заты үйде, ошақ қасында 
отыруы керек немесе əйел адамның 
қолынан көп нəрсе келе бермейді деген 
түсінік ескі заманның сарқыншағы десек 
те болады. Осыдан екі-үш ғасыр бұрынғы 
дүние мен қазіргі заманды салыстыру 
қате ұғым. Өйткені бүгінгінің адам-
дарының көзі ашық, көкірек- санасы ояу, 
заманауи, өмір салты басқа. Əйел ана 
ғана емес, ұлтты тəрбиелеуші ғана емес, 
еңбек адамы болып қалыптасты. Мен де 
мектепте оқыдым, білім алдым, іздендім. 
Кейінгісін өмір мектебі тоқытып, шың-
дады. Осы еңбектенгенімнің арқасында 
балаларымды ешкімге жəудіретпейін деп 
шаңырақтың туын берік ұстап отанасы 
болып отырмын. Көшбасшы ретінде үйде 
де, қызметте де ақыл қосып, қарым-
қабілетіммен жетістікке жетіп келемін. 
Қай саланы алып қарасақ та нəзік 
жандының рөлі жоғары. Соған қара-
мастан, нəзіктігін сақтап, отбасыға 
ұйытқы болып жүргендер де – əйел заты. 
Бастысы, өз ісіңе адал болып, жауап-
кершілікті сезіну ғана. Еңбексүйгіш 
адамның ғана абыройы асқақ болады» 
дейді Бибігүл.

« М а ң ғ ы с т а у м ұ н а й г а з »  А Қ 
«МұнАйым» əйелдер энергетикалық 
клубының мүшесі Б. Қалыбаеваның 
клубтағы алатын орны да ерекше. Өзінің 
энергетикасымен,  еңбекке деген 
құштарлығымен əйелдер клубына етене 
араласып кетті. Қашанда өзі көтерген 
мəселенің шешімін тауып, берген 
уəдесінің үдесінен шығып, сенімді ақтап 
жүргені де көз қуантады. Осы ретте, 
өндіріс ошағы Қаламқас кен орнында 
жұмыскер əйелдердің көтерген мəселесін 
діттеген жеріне жеткізіп, орындалуына да 
атсалысып жүр.

Адамды адам ететін еңбек. Өмірдегі 
ұстанымын қайырымдылықпен, түзу 
ниетпен ұштастыра білген жан ғана оқ 
бойы озық тұрады. Өмірін балалары мен 
өндіріске арнаған Бибігүлге еңбек 
белесінде тек қана сəттіліктер тілейміз.

Еңбектен тапқан бақытын

Дені саудың – жаны сау
«МұнАйым» əйелдер энергетикалық клубы 
«Маңғыстаумұнайгаз» акционерлік қоғамының екі ірі өндірістік 
ошағы саналатын «Қаламқасмұнайгаз» өндірістік басқармасы 
мен «Жетібаймұнайгаз» өндірістік басқармасында кезекті 

жоспарлы кездесулер өткізді. Жұмыскер əйелдер арасында 
тұңғыш рет өткізіліп тұрған бұл жолғы басқосу бұрынғыдан өзгерек. 
«Бəйшешек» қорының директоры, Маңғыстау облысының қоғамдық 
кеңесінің мүшесі, тəжірибелі дəрігер Алтын Сəрсенқызы Сақтағановамен 
еркін форматта өткен жиынға кен орындағы нəзік жандылардың түгелге 
жуығы қатысты.

Өмірін жанұясына жылулық сыйлаумен ұштастыра жүріп, қоғамда түрлі 
істің көзін тауып, белгілі бір салада абыройлы еңбек етіп жүрген əйелдер 
қаншама. Бір қолымен бесігін, екінші қолымен əлемді тербететін əйелдер 
қай салада да белсенді. «Маңғыстаумұнайгаз» акционерлік қоғамында да 
мұнай жəне газ саласын игерумен қатар, ғылым саласында жетістікке 
жеткен, отбасы-ошақ қасын сүттей ұйытып отырған нəзік жандылар 
жетерлік. Солардың бірі де бірегейі «Қаламқасмұнайгаз» өндірістік 
басқармасында табаны күректей 34 жыл еңбек өтілі бар Технологиялық 
сұйықты даярлау цехының машинисі Бибігүл Қалыбаева.

Менің мамандығым – дəрігер!Менің мамандығым – дəрігер!Менің мамандығым – дəрігер!
Дəрігер мамандығы –əлемдегі маңызын жоймаған, бүкіл адамзат үшін 

қызмет ететін мамандық. Адамдардың  сырқаттануы  мен дəрігерлерге  

деген  мұқтаждығының  тарихи  төркіні  тереңде . Иə, жер бетінде 

дəрігерлік мамандықтан абыройлы,  құрметті  мамандық  жоқ-ау. Бірақ 

оның құрметінің салмағы  қаншалықты ауыр болса, жауапкершілік  

жүгіде соншалықты ауыр.  Дəрігер болу үшін науқасқа ем беріп қана 

қоймай, оның жанын түсінетін, жылы сөзімен дем беретін маман иесі 

болуың керек. Сонда ғана дəрігер атағын абыроймен алып жүруге 

мүмкіндік туады. Солардың бірі -  ТОО « Neiron-med» медициналық 

орталықтың цех дəрігері  Сауле Түсіпқызы Бозахарова жайында болмақ.

Кенорнында жүріп, ел игілігін  еселеуге үлес қосу оңай шаруа емес. 
Дегенмен мұнай-газ кен орындарының суығына тоңып, ыстығына күйіп, 
қайыстай қатып əбден ысылған мұнайшылардың өмір баяны қазыналы  
Маңғыстау мұнай өндірісі тарихындағы елеулі тарау. Көктемнің аяулы 
мерекесін мұнай кəсіпшілігінде еңбектің қара қазанын қайнатып қарсы 
алып жатқан мұнайшы аналар мен қыз-келіншектер аз емес. 
Əрқайсысының еңбегі – бір дастан.

Дəуір мен өркениет алмасып келсе 
де, дəрігерлердің Гиппократ антына 
адалдығы сол күйінде қалып отыр. 
Осындай жауапкершілік  жүгін  арқалап,  
медицина саласында жемісті еңбек еткен   
Сауле Түсіпқызы Бозахарова ақ халатты 
абзал жанның еңбегі ұшан-теңіз. Сауле 
Бозахарова Атырау қаласында 1963 
жылы 20 қаңтарда  дүниеге  келген. Өз 
жұмысын 1990 - 1999 жылдар аралы-
ғында  Ақтау қалалық №2 емханасында 
цех дəрігері болып жұмыс жасаған. 1999 
жылдың ақпан айында Мұнайшылар  
емханасы ашылып, алғаш емхананың 
табалдырығын аттаған цех дəрігері 
болып  жаңа қызметке орналасты. Күні 
бүгінге дейін табандылықпен пен 
жауапкершілікті қолға алып, атауы 
өзгерген ТОО «Neiron-med» медици-
налық орталықтан зейнетке шығып отыр.

- Мамандықты өзім таңдадым, 
бала кезімнен дəрігер болуды арман-

дадым. Жұмыста халыққа қызмет ету, 
дəрігерлік міндетімді адал атқару болды. 
Біз маңызды жолды таңдадық. Ақ  
халаттылар тек ізеттілікпен, сыйлас-
тықпен, жауаптылықпен, тектілікпен 
астасып жатқандай. Үлкен тəжірибе 
жидық, ізімізден ерген жастарға жол 
сілтеп, бағыт-бағдар беруге əрқашан 

дайын едік. Болашақ дəрігерлерге 
айтарым - шыдамдылық танытып, өз 
мамандығыныңыздың қыр-сырын табан-
дылықпен түсініңіз, - дейді кейіпкеріміз.

«Дəрігер – адам  денсаулығының  
дəнекері»,- демекші бұл мамандық 
ерекше сұраныста екені мəлім. Бұл 
мамандық иелерінің жауапкершілігі де 

мол, атқаратын жұмыстары да ауқымды. 
Қызығы мен шыжығы қатар жүретін 
осынау маңызды салаға бүкіл өмірін 
арнап келе жатқан ақ халатты абзал 
жандар қаншама. Сауле Бозахарова өз 
ісіне асқан жауапкершілікпен қарай 
білетін іскер маман, қашанда ел мүддесін 
басты міндет санайтын айтулы тұлға 
ретінде таныта білді. Қазіргі таңда ұлын 
ұяға, қызын қияға қондырып, 7 немере 
сүйіп отырған асыл ана, аяулы  жар жəне 
ардақты əже. Үздіксіз еңбекқорлығымен, 
көпжылдық  адал еңбегі  мен жұмыстағы 
кəсібилігі үшін «Қаламқасмұнайгаздың 
40 жыл» мерекелік медалімен жəне 
«Ақтау қаласына 60 жыл» мерекелік  
медалімен, «Маңғыстаумұнайгаз» АҚ-на 
60 жыл мерекелік медалімен  марапат-
талды.

- Бірақ ең басты марапат - əріптес-
тердің құрметі мен халықтың алғысы. 
Адамға ең алдымен тəртіп керек. Маман 
ретінде ол өз саласында жеткілікті білімге 
ие болуы керек жəне өзінің əрбір 
емделушісі үшін жауапты екенін түсіну 
қажет,- дейді дəрігер Сауле Бозахарова.

Дəрігерді ұлығылау, құрметтеу - əр 
пенденің азаматтық борышы. «Медицина 
кəсібі – адамгершіліктің асылы», - дей 
отырып Бозахарова Сауле Түсіпқызы сізді 
еңбегіңіз еленіп құрметті демалысқа 
шыққан қуанышты күніңізбен жəне де  
көктем мерекесіне тұспа тұс келген 
Наурыздың 8-і – Халықаралық əйелдер 
күнімен құттықтаймыз! Ендігі сол еңбек-
тің зейнетін көріп, ауырмай-сырқамай 
немере, шөберенің ортасында аяулы  
əже деген атты иеленіп жүре беріңіз,-  
деп тілек білдіреміз.

Кешегі күн - бүгінгі тарих
«Мұнайлы Өлке» газетіне мұрағат материалдары мен фотосуреттерін, мұнай өнеркəсібінің алғаш ашушылары 
мен ардагерлерінің естеліктерін жəне т.с.с шығаруды жалғастырамыз.

Проект реализован по инициативе 
ТОО «NEIRON MED» и  за  счет 
собственных средств компании. Новый 
центр отвечает всем требованиям к 
реабилитации и оснащен современным 
медицинским оборудованием.

В реабилитационном центре 
пациенты смогут пройти лечение с 
помощью соляной комнаты, получить 
качественный массаж, физиотера-
певтические услуги, ЛФК (лечебная 
физическая культура),  ванны с 

минеральной водой и многое другое. 
Кроме того, в ближайшем будущем 
для пациентов будут доступны 
услуги компьютерной томографии.

Соляные комнаты – помещения, 
в которых искусственно воссоздан 
уникальный микроклимат соляной 
пещеры. Основная цель соляных 
комнат – оздоровление органов 
дыхания, сердечно-сосудистой и 
н е р в н о й  с и с т е м  ч е л о в е к а . 

Различные методы физиотерапии 
сегодня успешно применяются для 
л е ч е н и я ,  п р о ф и - л а к т и к и  и 
реабилитации. В основе ЛФК лежит 
одна из главных биологических 
функций организма — движение, как 
основной стимулятор роста, развития и 
формирования организма. В ваннах с 
минеральной водой - уникальная, 
природная, лечебная, маломине-
рализованная хлоридно-натриевая 
вода. По физико-химическим показа-
телям изученная вода близка к 
минеральным водам которые находятся 
городах Алматы и Павлодар.

Важно отметить, что реабилита-
ционный центр принимает на лечение 
пациентов – работников АО «Мангис-
таумунайгаз» - только по назначению 
цехового терапевта и профильных 
специалистов, после обследования и 
сдачи необходимых анализов.

22 февраля новый реабилита-
ционный центр ТОО «NEIRON MED» 
посетил заместитель Генерального 
директора АО «Мангистаумунайгаз» по 
административным и социальным 

вопросам Нұрпейіс Сəрсенбай, который 
осмотрел помещения, ознакомился с 
работой оборудования, побеседовал с 
врачебным персоналом и пациентами, 
которым пожелал скорейшего выздо-
ровления.

Кстати, первые пациенты, уже 
проходящие реабилитацию в центре, 
весьма высоко оценили работу 
лечебного комплекса, отметив качество 
оказываемых услуг, новое медицинское 
оборудование, чистоту и порядок.

- По назначению меня направили в 
центр, здесь я прохожу различные 
процедуры, в том числе массаж, ЛФК и 
др., все отлично, врачебный уход очень 
хороший ,  с ам  центр  чистый  и 
комфортный, - говорит секретарь 
Департамента административного 
обеспечения Роза Ережепова. – Хочется 
поблагодарить врачей за чуткость и 
внимание, а также поблагодарить 
руководство нашей компании, за 
возможность получать подобное 
лечение.  Всем желаю крепкого 
здоровья, не болейте и берегите себя!

В «Neiron med» открыт новый центр

КСРО Қарулы күштерінің 
1979 жылы Ауғанстан жерінде он 
жылға созылған соғыста қазақ 
жерінен 22 мыңнан астам ер-
азамат қатысқан. Соның ішінде, 
Маңғыстау облысынан жат елдегі 
соғысқа 444 жауынгер аттанып, 
олардың 8 ұрыс даласында қаза 
тапты. Қазіргі таңда сырт елден 
оралған қандастарды қосқанда 
облыста 650-ге жуық ардагер 
қалған. Ал Ақтау қаласында 245 
ауған соғысының ардагері бар. 
Солардың ішінде «Ойл Транс-
порт Корпорейшэн» ЖШС 3 соғыс 
ардагері еңбек етеді.

«ОТК» ЖШС бас дирек-
торының өндір іс  жөніндег і 
о р ы н б а с а р ы  Б е р д и г а л и 
Утеулиевич Сугиров, Маңғыстау 
технологиялық көлік басқар-
масының №2 автотізбек жүргі-
зушісі Наурыз Муханбедиевич 
Маханбетов жəне Өндірістік-
ж ө н д е у  ц е х ы н ы ң  м а с т е р і 
Сакипкали Абенович Кенжебаев 
ерлік пен батылдықтың өлшеусіз 
үлг іс ін  көрсеткен Əріптес-
терімізді, Кеңес əскерлерінің 
Ауғанстаннан  шығарылған 
күнімен құттықтаймыз! «14» 
а қ п а н  к ү н і  « О Т К »  Ж а с 

мамандарының қолдауымен қыз-
меткерлерді салтанатты түрде 
құттықтап, бағалы сыйлықтар 
табысталды. Кездесуді «ОТК» 
ЖШС бас директоры Ербол 
Ералыұлы құттықтау сөзбен 
ашты. Ол өз сөзінде «Соғыс өрті 
лаулап, онда жазықсыз жан-
дардың мерт болып жатқанын, 
соларды қорғау жолында асқан 
ерлік көрсеткен əріптестеріне 
жатқанын студенттер білуге тиіс. 
Осыған орай əскери-патриоттық 
тəрбие аясында өткізіліп отырған 
бүгінгі іс-шараға қатысуға тілек 
білдірген ардагерлерге мың да 
бір алғыс айтамын», – деді 
Əскери кафедра басшысы.

«Ойл Транспорт 
Корпорейшэн» ЖШС

Сіздерді 8 наурыз Халықаралық əйелдер күні 
мерекесімен шын жүректен құттықтаймын.

Сіздерге зор денсаулық, баянды бақыт, еңбекте-
ріңізге жеміс, шаңырақтарыңызға ырыс-береке тілеймін.

Көктемнің алғашқы күнімен келетін төл мереке 
жүздеріңізді нұрға, құшақтарыңыз гүлге толсын.

Сіздерге отбасының жылуы, берекесі болып қана 
қоймай, Ел экономикасының дамуына мол үлес қосып 
келесіздер.

Кəсібей шеберлік, жоғары жауапкерлшілікпен 
еңбекте озат болып, ал ұжымның қоғамдық-мəдени 
өмірінде биік белестерді бағындырып жүрсіздер. Алдағы 
уақытта да сіздерге толағай табыстар, қуаныштар мен 
жақсылықтар тілеймін. Көңілдеріңіз көктемнің шуағындай 
əрдайым ашық, жүректеріңіз жылылыққа толы болсын.

Адам баласы үшін ең қастерлі сөз Ана. «Алып анадан 
туады». Жарық күннің шуағын сыйлайтын ана -мейірім 
мен шуақтың, сұлулық пен əсемдіктің символы. Аяулы 
аналарымыз, ақ жаулықты əжелеріміз, қарлығаш 
қарындастарымыз, ардақты əріптестеріміз көктем 
мерекесі құтты болсын! Бақытты болыңыздар! Əрдайым 
көктем гүліндей құлпырып, шырай мен шуаққа 
бөленіңіздер!

Ізгі ниетпен, 
Н.М. Ибрашев,

«Мұнайтелеком» ЖШС 
бас директоры

В ТОО «NEIRON MED» открылся новый реабилитационный центр, 
ориентированный на помощь пациентам неврологического, 
нейрохирургического, кардиологического, пульмонологического, 
ортопедического и травматологического профилей.

Құрметті 
Мұнайшы арулар!

Ауғанстан соғысы 
ардагерлеріне құрмет

«Ойл Транспорт Корпорейшэн» ЖШС Жас мамандар 
кеңесінің мүшелері Кеңес əскерлерінің Ауғанстаннан 
шығарылғанына 35 жыл толуына орай Ауған соғысының 
арадерлерін құттықтады.

АДАЛ ЕҢБЕКПЕН – ҚҰРМЕТТІ ЗЕЙНЕТКЕ

СЕРВИСТІК ҰЙЫМДАРДЫҢ ЖАҢАЛЫҚТАРЫ - НОВОСТИ СЕРВИСНЫХ ОРГАНИЗАЦИЙ 

2021 жылдың 10 айында «Мұнайлы өлке» қайырымдылық қоры (одан əрі - 
Қор) есеп-шотына келіп түскен ерікті қайырымдылық жарна соммасы 5 638 497 
теңгені құрады. Осы қаражат шеңберінде Қор 2023 жылыдың 10 айында 12 өтініш 
негізінде қайырымдылық көмегін жүзеге асырды. Олардың жалпы соммасы 3 502 
500 теңгені құрады. 151 854 теңге қор жұмыс жүргізу үщін банктік алымдарға жəне 
есептік-салықтық міндеттемелерді жүзеге асыру үшін жұмсалды. Артылып қалған 
қаражат Қор есеп-шотында сақтаулы тұр. Бұл қаражат алдағы уақытта Қор атына 
түскен өтініштер негізінде мақсатына сай жұмсалатын болады.

Қорға көмек сұрап хабарласқан азаматтар арасында «Маңғыстаумұнайгаз» 
АҚ қызметкерлері мен олардың туыстары, жақындары да азаматтар болды. 
Сонымен қатар, осы мерзім ішінде науқас азаматтарға көмек беруден басқа 
қайырымдылық-демеушілік жұмыстары да жүргізілді. Олардың сомасы мен 
нысаналы мақсатымен келесі кестеден таныса аласыздар.

№ Аты-жөні
 

Көмек
 

көрсетіл-
ген

 
уақыты

 

Көмек
 

соммасы, 
теңге

 
Мақсаты

 Қосымша
 

ақпарат
 

1. Бисенова Г.Т . Қаңтар 250 000 Материалдық
 
көмек

 

«ММГ» АҚ
 

бұрынғы
 

қыз-
меткері

 
марқұм

 

Т.У. Бисенов  

отбасы  

2. Капатагаева Н. Қаңтар 150 000 
Төсек  тартып  жатқан  

науқасқа  дəрі-дəрмек  

алу  үшін  

«ММГ» АҚ  

қызметкерінің  

туысы  

3. 
Ақшұқыр 

ауылдық мешіті 
Наурыз 302 000 Демеушілік  көмек   

4. Б.С.Суйеуова Сəуір 500 000 
Үйлері  өртеніп  

кетуіне  байланысты  

демеушілік  көмек. 

Көпбалалы  

азқамтылған  

отбасы. 

5. ИП Konystoys Мамыр 300 500 

1-маусым  балаларды  

қорғау  күніне  орай  

мүгедек  балаларға  
сыйлықтар  алу  үшін. 

 

6. 
Р.Ж . 
Ережепова 

Маусым 100 000 Ем  алу  үшін  
«ММГ» АҚ  
қызметкері  

Құрметті əріптестер! Қор қызметінің жүзеге асуына қосқан үлестеріңіз бен 
азаматтық белсенділіктеріңіз үшін өз атымнан жəне Қор көмегіне жүгініп, жанына 
сая тапқан азаматтар атынан баршаңызға шексіз алғысымды білдіремін. Қазақта 
«Садақа 70 түрлі бəледен сақтайды» деген наным бар. Жаратқан жасаған бір 
жақсылығыңыза 100 жақсылық нəсіп етсін! Табыстарыңыз арта берсін!

Құрметпен,
«Мұнайлы өлке» ҚҚ директоры
Ғ.Ғ.Əбдісадық

«Мұнайлы өлке» қайырым қорының 2023 жылдың 
10 айында атқарған жұмыстарының есебі

№ Аты-жөні
 

Көмек
 

көрсетіл-
ген

 
уақыты

 

Көмек
 

соммасы, 
теңге

 
Мақсаты

 Қосымша
 

ақпарат
 

7. Исаев Б. Маусым 200 000 
Жүрекке  ота  жасату  
үшін  

«ММГ» АҚ  
қызметкері  

8. 
Б. 
Абдирахманов 

Шілде 200 000 
Жүрекке  ота  жасату  
үшін  

Сала  ардагері  

9. Н.Г. Хафиз Қыркүйек 1 000 000 

4 жасар  бөбекке  
күрделі  ауруға  шал-
дығуына  байланысты  
қайырымдылық  
көмек  

Жұмсақ  
тіндердің  

рабдомиосарко
масы  

(онкология) 

10. Г.К.Ахметова Қазан 200 000 

1 жасар  сəбиге  күр-
делі  ауруға  шалды-
ғуына  байланысты  
қайырымдылық  
көмек  

5-сатыдағы  
ретинопатия  

11. К.С. Кибасов Қазан 100 000 

ЖКО  салдарынан  
пайда  болған  ішқұры-
лыс  ауруларын  
емдеу үшін 

«ММГ» АҚ  
қызметкері  

12. Г.А.Оразалиев
 

Қазан 200 000 

1 жасар
 
сəбиге

 
күр-

делі
 
ауруға

 
шалды-

ғуына
 
байланысты

 
қайырымдылық

 
көмек

 

«ММГ» АҚ
 

қызметкері
 

Құрметті «Маңғыстаумұнайгаз» АҚ кəсіподақ ұйымының мүшелері, Rixos Water 
World Aktau қонақүйінде 50% жеңілдікпен демалуға мүмкіндігіңіз бар. 
Ол үшін орталық кеңсе, 110 кабинетте кəсіподақ ұйымының есепшісі Таубаева 
Лəззат Жетпісбайқызына хабарласу қажет. (ұялы телефон: 8 701 491 39 90).

Жетібай кен орны бойынша, «Жетібаймұнайгаз» ӨБ кəсіподақ ұйымы Жансүгір 
Абылай Ықласұлына, "ЖМГ" ӨБ бас ғимараты кəсіподақ ұйымының кабинетіне 
хабарласуыңызды сұраймыз. (8 701 110 01 07, 213-651)

Қажетті құжаттар тізімі:

1) Арыз
2) Сіздің жəне жұбайыңыздың (зайыбының) жеке куəлігінің көшірмесі
3) 1-2 баланың (12 жасқа дейінгі) туу туралы куəлігінің көшірмелері
4) 1 күнге төлем жасау (жұмыс күндері – 50 000 тг, демалыс жəне мерекелік 

күндері - 65 000 тг)

Ескерту: Жолдаманың бағасы айға байланысты өзгеруі мүмкін.

ТУРИСТТІК НҰСҚАУЛЫҚ

Құрметті қонақ!

«Rixos Water World Aktau» қонақ үйінде сізбен кездесуді тағатсыздана күтеміз. 
Қонақ үйде болу барысында қолданылатын туристтің нұсқаулықпен танысып 
шығуыңызды өтінеміз.

1. Бір адамдық бөлмеде болған кезде кіреберіс бір ересек адамға беріледі.

2. Қос бөлмеде болған кезде кіреберіс 2 ересек адамға, 12 жасқа дейінгі 2 
балаға жəне 3 жасқа дейінгі бір нəрестеге беріледі.

3. Қосымша балаларға арналған қосымша ақы мөлшері:

· 3 жастан 6 жасқа дейінгі балаға – 20 000 теңге 1 күнге

· 7 жастан 9 жасқа дейінгі балаға – 30 000 теңге 1 күнге

· 10 жастан 12ге толмаған балаға – 40 000 теңге 1 күнге

4. Ресми тіркеу уақыты: 14:00. Ресми шығу уақыты: 12:00 

5. Ерте тіркелу / кеш шығу қонақ үйден рұқсаты бойынша беріледі жəне 
қосымша ақы сұралады.

6. Тіркеу барысында бiр бөлмеге 50.000 теңге мөлшерiнде депозит алынады. 
Егер қонақтар қосымша қызметтерді пайдаланбаса жəне қонақ үй мүлкіне зиян 
келтірмесе, депозит қонақ үйден шығу кезінде қайтарылады.

7. Барлығын қамтитын тұжырымдамаға кірмейтін қызметтер: a'la carte 
мейрамханалары, премиум алкогольді ішімдіктер, бөлме қызмет көрсету, киім жуу 
жəне үтіктеу қызметтері, балалар арбасы, кальян, медпункт, массаж жəне пилинг, 
су спорт түрлері (яхталар жəне т.б.)

8. Компанияның қызметкерлері үшін спа қызметтеріне 20% жеңілдік, a'la 
carte мейрамханаларына 15% жеңілдік беріледі. 

ПАМЯТКА ТУРИСТА

Уважаемый гость!

Мы будем рады встретить Вас в качестве нашего гостя в отеле «Rixos Water 
World Aktau». Просим вас ознакомится с амяткой туриста во время вашего п
пребывани  в отеле: я

1. При одноместном размещении вход предоставляется для 1 взрослого. 

2. При двухместном размещении вход предоставляется для 2 взрослых, для 2 
детей до 12 лет и одного младенца до 3 лет. 

3. Размер доплаты за дополнительных детей: 

· За ребенка с 3 до 6 лет – 20 000 тенге за 1 день 

· За ребенка с 7 до 9 лет – 30 000 тенге за 1 день.

· За ребенка с 10 до 11 лет (включительно) – 40 000 тенге за 1 день.

4. Официальное время заезда: 14:00. Время выезда: 12:00. 

5. Ранний заезд/поздний выезд предоставляется по запросу у отеля и 
оплачивается отдельно.

6. При заезде берется возвратный депозит в размере 50.000 тенге за номер. 
Если гости не воспользуются экстра услугами и не нанесут ущерб имуществу отеля, 
депозит возвращается при выезде. 

7. a la carteУслуги, которые не входят в концепцию «Всё включено»: '   
рестораны, премиум алкогольные напитки, обслуживание номеров, услуги 
прачечной и глажки, детские коляски, кальян, медпункт, массаж и пилинг, водные 
виды спорта (банан, яхта и т.д.) 

8. Для сотрудников компании предоставляется 20% скидка на спа 
процедуры, 15% скидка на '   рестораны. a la carte

Уважаемые работники состоящие в профсоюзе АО «Мангистаумунайгаз», у вас 
есть возможность отдохнуть в отеле «Rixos Water World Aktau» с 50% скидкой.

 Для этого необходимо обратиться бухгалтеру профсоюзного комитета 
Таубаевой Ляззат Жетписбаевне в центральном офисе 110 кабинет. (сот.тел.: 8 701 
491 39 90). 

По месторождению Жетыбай просим обратиться в профсоюзный комитет ПУ 
«Жетыбаймунайгаз» Жансүгір Абылай Ықласұлы, кабинет профкома 1 этаж ПУ 
«ЖМГ».  (8 701 110 01 07, 213-651)

Перечень необходимых документов:

1) Заявление
2) Копия удостоверения личности свое и супруги  (супруга)  
3) Копии свидетельства о рождении 1-2 детей (до 12 лет)
4) Произвести оплату за 1 сутки (в будние дни - 50 000 тг., выходные и 

праздничные дни - 65 000 тг)

Примечание: Возможны изменения цен на путевки в зависимости от 
месяца.

Қазақ қолөнері төлтума бітім 
қасиетімен, көркемдік мəн-мағына-
сымен, халқымыздың ғасырлар талға-
мынан өткен асыл қазынасы. Ұлттық 
өнер – халқымыздың қолданбалы 
өнерінің ең биік жетістіктерінің бірі.  Осы 
уақытқа дейін күнделікті тіршілікте 
қолданылып келген түрлі ою-өрнектер, 
əшекей бұйымдар – талай ұрпақтың 
ақыл-ойының жемісі. 1-Наурыз «Алғыс 
айту» күніне орай жоспарланған іс-
шаралар барысында «Маңғыстау-
мұнайгаз» АҚ жас мамандар кеңесінің 
ұйымдастыруымен «Қолөнер шебер-
л е р і »  к ө р м е с і  ө т т і .  К ө р м е д е 
«Маңғыстаумұнайгаз» АҚ жұмыскер-
лерінің, оның ішінде «Қаламқас-
мұнайгаз» жəне «Жетыбаймұнайгаз»   
кен орындарының жұмысшыларының 
қолдарынан шыққан бұйымдары  
болды. Көрмеге он саусағынан өнер 

тамған қолөнер шеберлері қатысты. 
Шеберлердің қолөнер бұйымдарына 
қызығушылық танытқан əріптестеріміз 
өздеріне қажетті заттарын сатып алып, 
қуанышқа кенелді. 

Көрмеде: жүннен, киізден, мон-
шақтардан, теріден жасалған қазақтың 
ұлттық əшекей, киімдері мен аяқ 
киімдер, жиһаз бен ағаштан ойылып 
жасалған бұйымдар болды. Көрменің 
көпке көзайым болып, көңілінен шық-
қаны көрінді.

-«Қазақтың салт-дəстүрін, нақы-
шын жоғары дамытамыз деп, сұранысқа 
ие қылып, қошеметтеп жатырған ұйым-
дастырушыларға алғысымыз шексіз, 
жақсы əсер алдық, жақсы көңіл күй 
сыйлады. Осындай  іс-шаралар жиі бола 
берсін!», - Тілектес Тілесова, оператор 
МГӨЦ-1, «Қаламқасмұнайгаз» ӨБ.

Қолөнерді дамыту арқылы, 
ұлттық рухымызды көтеру
Қолөнер – біздің рухани байлығымыз, мəдениетіміз, салт-
дəстүріміз. Ол бірнеше ғылымдардың дамуынан,тоғысуынан пайда 
болған өнер туындысы. Халық өнерінің бай мұраларын сұрыптай 
отырып, заманымызға сай сапа, түр беру əдісімен оларды əрі қарай 
дамыту, оны бүгінгі ұрпаққа меңгерту – игілікті іс.

ХАБАРЛАНДЫРУ

Құрметті əріптестер!
 
"Маңғыстаумұнайгаз" АҚ Əлеуметтік 

желілердег і  ресми парақшаларына 
жазылыңыз:

Мұнда Сіз əрқашан біздің компания 
туралы өзекті ақпарат пен жаңалықтарды, 
маңызды іс-шаралар туралы хабарлан-
дыруларды, еңбек адамдары туралы 
очерктерді, сондай-ақ жаңа технологиялар 
туралы мақалалар мен жоғары сападағы 
фото-бейнелерді таба аласыз.

Біздің əлеуметтік желілерге жазыла 
отырып барлық жаңалықтардан хабардар 
болыңыз!

   TelegramInstagram Facebook YouTube

Уважаемые коллеги!
 

Подписывайтесь на официальные 
страницы АО «Мангистаумунайгаз» в 
социальных сетях:

Здесь Вы всегда найдете актуаль-
ную информацию и новости о нашей 
компании, анонсы важных меро-
приятий, очерки о людях труда, 
статьи о новых технологиях, а также 
фото-видеоконтент высокого качест-
ва и многое другое.

Подписывайтесь на наши соцсети 
и будьте в курсе всех событий!

«МАҢҒЫСТАУМҰНАЙГАЗ» АҚ «ӨМІРЛІК МАҢЫЗДЫ ҚАҒИДАЛАРЫ»  
«Маңғыстаумұнайгаз» АҚ-ның саясаты 

келесідей қағидаларды көздейді:
«Өмірлік маңызды қағидалар» - бұл жазатайым оқиғалар мен 
өндірістік тəуекелдердің алдын алудың қарапайым, түсінікті 
жəне сенімді əдісі. 

Бұл қағидаларды «Маңғыстаумұнайгаз» АҚ-ның барлық 
қызметкерлері мен мердігерлері сақтауға міндетті. «Өмірлік 
маңызды қағидаларды» ұстану -  адам өмірін сақтаудың ең 
маңызды тəсілі. 

Біздің жұмысшыларымыз, басшылығымыз, қоғамның 
құрылымдық бөлімшелері мен өндірістік құрылымдық 
бөлімшелер басшылары, сондай-ақ мердігерлеріміз бұл 
мəселеде жауапкершілікті көрсетеді жəне осы қағидаларды 
сақтайды деп сенеміз. 

Жұмысшылардың қауіпсіздігі əрқашан біздің маңызды 
басымдықтарымыздың бірі болып қала береді.

«Өмірлік маңызды қағидалар» бойынша толық 
ақпарат алу үшін ұялы телефон арқылы QR-code 
бойынша өтіңіз

фото с интернета


